
Styrkir til Minjasafnsins: 

Nýverið var úthlutað styrkjum úr Safnasjóði, en það er mennta- og menningarmálaráðherra sem 
úthlutar þeim að fengnum tillögum Safnaráðs. Minjasafninu á Akureyri voru veittar 15 milljónir króna 
til ýmissa verkefna, þar á meðal öndvegisstyrk til þriggja ára. 

Þetta er í fyrsta skipti sem öndvegisstyrkjum er úthlutað úr Safnasjóði og er það mikil viðurkenning á 
öflugu starfi Minjasafnsins að hljóta slíkan styrk. Verkefnið felst í að auka skráningu ljósmynda og 
gripa safnsins og bæta gæði eldri skráninga. Af nægu er að taka enda býr safnið yfir rúmum þremur 
milljónum ljósmynda og um 36.000 gripum. Það er því ekki að ástæðulausu að heiti 
öndvegisverkefnisins er Hvernig borðar maður fíl?  Verkefnið hlaut 9 milljónir króna sem skiptast á 
þrjú ár. 

Þá fékk safnið sex milljónir króna í verkefnastyrki til eins árs sem eru ekki síður mikilvægir en þeir 
eru: 

Skráning Smámunasafnsins – samstarfsverkefni með Eyjafjarðarsveit um skráningu gripa 
Smámunarsafns Sverris Hermannssonar. 

Líf og leikir barna – safnfræðsla í Leikfangahúsinu á Akureyri og tenging við safnfræðslu 
Minjasafnsins. 

Land fyrir stafni - útgáfa og miðlun á einstöku safni Íslandskorta – Schulte. 

Ég heiti Jón en kallaðu mig Nonna –  gerð nýrrar sýningar í Nonnahúsi. 

---------------------------------------------------------------------------------- 

 

Styrkir til Listasafnsins: 

Listasafnið á Akureyri hlaut á dögunum veglega styrki úr árlegri úthlutun Safnaráðs til viðurkenndra 
safna. Í fyrsta sinn var veittur Öndvegisstyrkur til allt að þriggja ára og hlaut Listasafnið 6,3 milljóna 
króna styrk fyrir hina árlegu sýningu Sköpun bernskunnar fyrir árin 2020-2022. Sjötta sýningin undir 
þessu heiti var opnuð 7. mars síðastliðinn. Hún er m.a. sett upp sem liður í safnfræðslu Listasafnsins 
með þeim tilgangi að örva skapandi starf barna á aldrinum fimm til sextán ára. 
Styrkupphæð 2020: 1.500.000 kr. 
Styrkupphæð 2021: 1.500.000 kr. 
Styrkupphæð 2022: 3.300.000 kr. 
Samtals: 6.300.000 kr. 
  
Listasafnið hlaut einnig 2,4 milljóna króna styrk úr Safnaráði fyrir þremur einkasýningum 
listamannanna Brynju Baldursdóttur, Sjálfsmynd, Heimis Björgúlfssonar, Zzyzx, og Jónu Hlífar 
Halldórsdóttur, Meira en þúsund orð, sem allar verða opnaðar 16. maí næstkomandi.  
 
Að síðustu hlaut safnið 2,2 milljóna króna styrk fyrir yfirlitssýningu á verkum Þorvaldar 
Þorsteinssonar, Lengi skal manninn reyna, sem verður opnuð á Akureyrarvöku, 29. ágúst. Sýningin er 
unnin í samvinnu við Hafnarborg og þar verður hún sett upp 2021. Sýningastjórar eru Guðrún Pálína 
Guðmundsdóttir og Ágústa Kristófersdóttir.  
 


